
NOCHIJ MA KITLACHILIKAJ AMATLANOJNOTSALONI TLEN NOCHIJ KINTILANA IJKINOJ 
TLATSKISEJ IPAN CHINANTLATILANTLI NECHIKOLISPA TLEN ALTEPETLAPEJPENILKALPA 

CHIHUAHUA IJKINOJ MOSENKAJTIAS TLEN PANIMA MOCHIUA TLAPEJPENILISTLI 2023-2024. 

TLANOJNOTSALONI

TLEN MONEKI KICHIKAUILIS

Altepetlapejpenilkalpa Tlen Chihuahua

Altepemaseualmej ajke kinekisej inamamachio ijkinoj itstosej kanpa mosenkaua kintlalisej maseualmej ajke kitekiuisej chinantlatilantlanauatiltinij, ajke kitlachilisej uan 
kimauilisej tlapejpenalispantli, ixtakatlapaleuilkaltinij uan tepatlaketl,  tlen 67 chinantlatilannechikolispa tlen motlalisej ijkinoj mouikatias tlen Panima Mochiua 2023-

2024. Ni manextilistli mouikatias kemej ni tlatsintlaj mopanextia.

1. TEKICHIUALI TLEN MOMAKTILIS.
Maseualmej ajke kinekisej kiasisej se tekichiuali, ajke inselti monechikouaj tlen san maseualeuanij, tlaj siuatl, tlakatl,maseuali ajke axuelij nejnemij 
tlen kena ixtlamatij uan sekinok tlamantli ika motekiuiyaj, maseuali, san maseuali altepechinanko eua, kenijkatsaj kipia chikaualistli, kenijkatsaj 
moyoliluiya uan kitenkixtia, kenijkatsaj kiuikati itlakayo, tlaj siuatl namikej tlaj axnamikej, tlakatl tlaj siuauej nojkia tlaj axsiuauej, tlaj tlatskijtok ipan 
se nechikolispa tlen uejuetlatenpoualispa kitlatsintlamajkatokej o seyok tlamantli tlen tlakayotl  axtlatlepanitalistli uan kiasisneki o kitlatsintlauetsiltisneki 
tlen nochij maseualmej intechpoui kemej axtsaktosej uan kuali monejnemiltiaj.

Yani tekichiuali tlen momaktilis:

a)	 Siuamej/tlakamej: Ajkej  kiuikasej nochij tekitl tlen altepetlapejpenilkalpa kineki,  kemej tlachialistli kemaj mochiua nechikolistli nojkia 
tlen moijtoua melauak ma mouika. Consejeras presidentas nojkia Consejeras presidentas Uan ajki kiuikatias manechtilistli kemaj akajya 
kamati uan ika tlajmachtli ma mouika kamatilistli uan kitlachilijtij kauitl tlen motekiuiya kemaj akajya kamati. Nechikolispa

b)	 Siuamej/tlakamej: ixtakatlapaleuianij tlen kitlachilia uan kiuikatiuij nechikolismej.

c)	 Siuamej/tlakamej  Ajkej kitlachilisej xitlauak ma mouika se tlapejpenalistli uan.

d)	 Ajke kinpatla kemaj kisteua chinantlanauatijketl (suplentes tlen presidencias), ajke  kitlachilitiuij kenijkatsaj mouika tlapoual tlapejpe-
nilistli (suplentes consejerías) o ixtakatlapaleuilkaltinij (secretarías).

2. TEKICHIUALI TLEN IUEJKAUALIS.
Tlaj nopa maseuali tlaj kineki kiasis se tekichiuali tlen Tlasenkauilis Tlapejpenikaj tlen Panima Mochiua 2023-2024, tekichiuali uejkauas kemaj kitekitlalisej 
uan motlamiltis kemaj kiixnamikis tlen nechikolispa.

Maseualmej ajke kitekimaktilisej kiselisej se kuali tlaxtlauili tlen tekichiuali kiuekaualtis uan axuelis kitlauelkauas nopa tekichiuali tlen kichiua, panpa 
nochi tekitl tlen mochiua moneki ma motlachilijtinemi nojkia ya tlanankilis  tlen iuekapankaj tlanauatili, ni tlaxtlauali  kitlakechia tlapoual tlaxtlauali 
tlen kikualpanoltis uan kiijtos kena Consejo Altepekalpa.

3. TLEN KITLAYAKANTILIS, TLEN IKA MOTEKPANTIAS  UAN KENIJKATSAJ 
MOKUALCHIJCHITIAS.

Ajki kineki kiasis tekitlanauatili uan kitokajtisej mouikatias ika melauak neltokilistli, axkana ika ni uan ne ma motlatskili, iseltitsij, melauak, mouekapantlalis 
yolmelaualistli, asitilistli, uan mouikaluis ika siuatl uan tlakatl.

Nojkia motlachilis, tlen miak nemilismej kipia altepetlatilantli, itstolistli uan tlen chinantlapaleuiya o altepekomej, tlaj kuali kipia inixneskayo, tlaj kipia 
se tekichiuali panpa kipia tlamachtilistli, kintilanna maseualmej kemej inuikaluaj, kinkalakiaj maseualmej kemej uikalmej, san se intlajtol panpa 
kitekipanoua altepetinij uan tlapejpenilixtlamatilistli , kemej mopanolti kemaj kitlajtoltlajtlanijkej uan ipatij tlen tlamachtilistli.

 4. TLEN MONEKI UAN IJKINO KITOKAJTEKIMAKTILISEJ .
Tlaj kitokajtekimaktilisej kemej kemej teuantiketl ika se chinannechikolispa, maseuali ajki 
kineki kiasis tekimaktilistli moneki kipixtos tlen ni tlatsintlaj moijtoua:

a)	 Altepemexkayotl eua;

b)	 Axkana kipias tlajtlakolnemiliskayotl, xitlauak kiuikatos inejnemilis uan xitlauak miak tlajtoltlapaleuili;

c)	 Ma moamatlalijto ne Machiotl Mexko Tlapejpenilkalpa; 

d)	 Ma mopixto Kuetlaixnextilistli tlen ika Tlanauatilpejpena tlen axkana panotokaj ipoual  o se amaneltokilistli digital tlen teixnextia uan 
temaktilijtok Mexko Tlapejpenilkalpa  (INE);

e)	 Tlen xiuitl ma moaxitijto kaxtoli uan eyi xiuitl kemaj kitokajtekimaktilisej;

f )	 Ma mopia se kuali ixnextilistli uan axkana senpa ma kitlajtlakoltijtokaj ika se tlateuili o se tleno tlen axkinekiyajya kichiuas uan mokuapoloj.

g)	 Maseuali tlen chinantlatilantli eua ajki kineki ma kitokajtekimaktilikaj kemej nechikolispa chinantlatilantli teuantiketl nojkia tlen echka 
mochantlalijtok Altepetlatilantli eua.

h)	 Kanpa itstok chinantlatilantli moneki ma kipia se chikuase meetstli ijkinoj kemaj asis tonati mochiuas tokajtlanauatili ni tlen moijtoua 
kiiyokakaua tlaj nopa maseuali axitstok panpa tlatekipanoua ipan tlanauatilkalpa, tlamachtilistli o tekitlatejtemolistli. 

i)	 Tlaj kemantika nopa maseuali tekitis ika maseualtlapejpenili ika iselti noneki ma panoto eyi xiuitl kemaj kitokajtekimaktilisej.

j)	 Axkana ma tekichijto ika se tekichiuali kanpa maseualmej kipejpenkej uan kineki nojua tekichiuali moneki ma panoto eyi xiuitl kemaj asis 
tonati kitokajtekimaktilisej.

k)	 Axkana ma kichijto se tekitlanauatili tlen tlanauatili kineki uan kimaktilijkej uan uejkapa uala, yon Mexko tekitlayakanketl, altepetlatilantli, 
chinantlatilantli uan yon se tlajtlapanka o teuantikaj miak tlajtolnejnemilistli, tlaj ni ipantitok  moneki ma kipanolti eyi xiuitl; 

l)	 Axkana ma kiijkuenijtokaj tekichiualtinij tlen tlanauatikaj maseual tlayakantli kanpa ueli kemej mexkotlanauatilkalpa o 
chianantlanauatilkalpa kanpa nochij kitlachiliaj tlen kiijtoua uan tlen kichiua;

m)	 Axkana ma kichijto yon tlaj kichijki tlapejpenka tekichiuali kanpa kimaktilijtokej ika chikajtlanauatili ipan eyi xiuitl tlen panotikaj kanpa ueli 
tlen eyi tlanauatilkalpa, yon kiselijtos se tlaxtlauili panpa kichiua tlapejpenka tekichiuali, moiyikakaua tlaj kichiua tlamachtiltekitl, tlen kena 
amo ma kikuatsalano uan kitlauelkauas tlen tekitl kimaktilijtokej; ika ni motlamiltijkaj tlajtoli, tlaj kineki ma kitokajtekimaktilikaj moneki 
kitlauelkajteuas nojkia kuali tlajtlanis ma kimakauakaj uan axkana tlainantos kanpa tekichiuayajya uan nojkia kanpa uelok kitekitlalijkej 
kemej teuantiketl nechikolispa tlen moijtoua;

n)	 Axkana ma kitlajtlakolpechitojka ika maseualnechikolispa tlen kipia tlanauatili ma motlatsakuilti ajki axkitlepanita yolistli uan tlajtlakolchiua 
panpa kinenpolosneki uan tlakayomaseuali, moneki axkana ma kipia tlajtlakoltsakualistli, axkana ma kipia tlakonetikamajmajtli, uan kuali 
mosenkajtok itlalnamikilis uan tlakonechiualistli, axkana ma kiteuito ichaneuaj/senyelistli tlen mouikaluiya kaltekitl tleteuili tlaixpanotok ika 
ixtakatlakonetilistli;

o)	 Axkana ma kiixpanextijtokaj nojkia tlaj kitsajkej uan kitlateluikej panpa kinteuiya siuamej ajke kitemoua se tekitlapejpenalistli panpa kiijtoua 
san tlakamej moneki ma kitemokaj tlanauatiltekitl, nochi tlateuili tlen tleueli iixneska uan tlachiuali. 

p)	 Maseuali axkana ma kitlateluitokaj uan kipanextijtokej panpa tlauika uan axkineki temaktilis tlakualistli;

q)	 Ma kiseli tlamachtilistli ika tlapejpeniltlamachtilistli tlen Altepetlapejpenilkalpa kisenkajtok uan tlanankilis tlajtlanilistli tlen kiixnamiki;

r)	 Moneki ma kipia tlalochkauitl ijkinoj kiuikas tekitlanauatili tlen uejkapa tlanauatili uan ixtakatlanauatilkalpa tlen chinantlatilantli 
nechikolispa.

s)	 Moneki ma kipia tlalochkauitl ijkinoj kiuikas tekitlanauatili ajke tlajtolnemiliskuali kiuikaj tlen chinantlatilantli nechikolispa, ijkinoj kitlachilisej 
silnechikolistli uan nechikolismej tlen itechpoui tekitlanauatili.

5. AMAIXNEXTILISTLI TLEN MOMAKTILIS.
Maseualmej ajke kinekij kiasisej se tekichiuali moneki ma kisentlalikaj uan temaktilisej ni 
amatinij tlen ni tlatsintlaj nesi:

a)	 Amatlajtlanili kanpa moamatlalis ika ixuasantli tlen melauak (amatlatskili 1) 

b)	 Ma kisenkaua se pilamatlakuiloltsij kanpa kiijtos tlakee momachtijtok, tlen ixtlamatilistli kipia, tekichiuali tlen kichijtok ma kiijkuilo ipan se  
amaisuatl, panpa ni moixnextis ipan se tlayolmelaualistli se tlalochpa (amatlatskili 2) 

c)	 Ma kitenkixti melauak tlen nelia amo ika istlakatikayotl (amatlatskili 3) kanpa kitoukiktis ika tlakuiloli tlen ni tlatsintlaj moixnextia

i.	 Ma kipia mexkayotl itstolistli uan axkana ma kipia se tlajtlakolchiuali ika maseualmej yon  ika tlapejpenka tlanauatilmej (políticos) 

ii.	 Axkana ma moamatlalijto kanpa kinekiyajya iselti kiasis se tekichiuali Axkana se partido ipan motlatskilijtoya, tlapejpenka maseuali tlen 
axkana senpa kinejki ma kipejpenakaj o sanok, nojkia ajki kinekiyajya kiasis ma kipejpenakaj, yon ma kichijto se tekichiuali kanpa kima-
seualpejpenkej ipan eyi xiuitl tlen kitepotstokatok kemaj onkas tekichiualmaktilistli;

iii.	 Axkana ma kipixto se tlayakanka tlanauatili ika nochi Mexko anauak altepetlatilantli o chinantlatilantli ipan se tlajtlapanka nechikolistli 
uan tlatilantli  tlaj ijkinoj ipantikok moneki ma panoto eyi xiuitl kemaj kitekimaktilisej 

iv.	 Axkana ma kitlatsakuiltijtokaj tlaj siuatll o tlakatl ika se tlajtlakolchiuali tlen Kanpa ya kinejki kichiuas

v.	 Moneki maseuali ajki chinantlatilantli eua ajki kineki kiasis tekimaktilistli ma itsto ipan chinantlatilantli nechikolispa o echka eua tlen 
Altepetlatilantli 

vi.	 Axkana ma kikuilojtokaj o ma kikixtijtokaj ipan se tekichiuali kanpa mopejpenki  ika maseualmej o kanpa ueli kanpa tekititok chinanko o 
Mexko.

vii.	 Axkana ma kichito o kichijki tekitlapejpenkayo  kanpa nelia melauak kitlajtolmakatokej  o kimaktilitokej ma kiuika tekitlanauatili ipan 
eyi tlauauatijkajkaltinij tlaj kineki   tekichiuali moneki ma panoto eyi xiuitl ijkinoj kimaktilisej tekichiuali;  yon  axkana ma kitlaxtlauitokaj 
panpa kichiua nopa tlapejpeniltekichiuali tlaj  kichiua tekitlamachtilistli nopa ya moiyoka kixtia  

viii.	 Axkana ma kitlatsakuiltijtokaj ika comisión ajkej  tlajtlakoltlatsakuiltiya panpa tlajtlakolchijtok panpa axkitlepanita axika yolistli uan nochi 
tlen kipia totlakayo kemej san mopanoltis uan axkana  tsaktos ika   tlajtlakoltsakualistli uan kitlepanita tlakonetikayotl, nojkia kuali ma 
mosenkajto itlalnamikilis; amo ma kipia chantlateuilistli, nojkia tlen kiuikaluiya tlateuilischantli, kipia tlateuilistli  ika tlakonetikayotl tlen 
maseualmej kiixtakamauiliaj. 

ix.	 Axkana ma kiixpanextijtokaj tlaj tlaixpanotok nojkia ma kitlatsakuiltijtokaj panpa tlajtlakolchijki uan kitlateluikej panpa kinteuiya siuamej 
ajke kitemoua se tekitlapejpenalistli panpa kiijtoua san tlakamej moneki ma kitemokaj tlanauatiltekitl, nochi  tleueli tlateuili iixneska uan 
tlachiuali. 

x.	 Maseuali axkana ma kitlateluitokaj uan kipanextijtokej panpa tlauika uan axkineki temaktilis tlakualistli;

xi.	 Moneki ma kipixto panoltilistli tlen xiuitl kanpa itstok kemej motlalijtok ipan amatlajtlanilistli;

xii.	 Nochi amatinij tlen momaktilis ipan Tlapejpenilkalpa IEE moneki ma senkisto uan tlen kipia panpa nelia melauak axkana istlakatikayotl, 
uan

xiii.	 Tlaj kiselisej ni moneki ma motlatskili tlen Amatlajnojnotsaloni uan tlen xitlauak motlalijtok ipan ni nextiliskayotl tlajpejpenilchiualistli.

d)	 Kisaniltlajtoltenkixtis  kena kineki ijkinoj kiselis tlajtolmelaualistli uan amatinij ipan correo electrónico tlen kipias tlanankilistli tlaj kena moseli 
tlen kititlanilia (amatlatskili 3)

e)	 Maseuali kisanilltlajtoltenkixtis tlaj kena kineki ma kichiuilikaj se kamatikatlajtoltlajtlanilistli kemej moijtoua ipan tlapoualistli 6.5, tlen 
moiyokakajtok a), tlen Kitlakechia 6 tlen ni Amatlajnojnotsaloni, uan uelisej kichiuilisej se grabación ika inochikaj uan kiixkopinkayo 
(amatlatskili 3);

f )	 Acta kanpa moijtoua kemaj tlakatki moneki kiixkopinka tlen kuali ixnestos uan axkana ma panoto se xiuitl kemaj mokixti;

g)	 Kuali ixnestos tlaixkopintli  Kuetlaixnextilistli tlen ika tlajpejpena tlanauatianij ika iika uan ika ipani tlen axkana panotok ipoual tlaj axtle ma 
temaktili  se amaneltokilistli digital tlen teixnextia uan temaktilijtok Mexko Tlapejpenilkalpa  (INE);

h)	 Amaixnextilistli iixkopinka kanpa kiijtoua kanij mochantlalijtok uan nopano itstok kanpa nesi itokaj, chantlatilantli kanpa ya mopanextia uan 
kanpa kitejtemolis ika moixnextis ijkinoj kitekiuis se tlanauatili tlen chinantlatilantli nechikolispa;

i)	 Tlen senkistok axkana tlaixkopintli amatlakuiloli kanpa kiijtos nopa mochantlalijtok tlen kipankixtis Chinantlatilanketl Tlanauatijketl uan tlen 
tlapaleuiyaj ika maseualmej (Ayuntamiento) tlen kitilantok, uan tlaj axkualtia, ma kisenkauilijkaj se amatlakuiloli kiijtos itstok nopa kichiuaya 
chikuasej meetstli kemaj mochiuas tekimaktilistli.

j)	 Uan tlaj axonka ni, ma kipanexti iixkopinka  título uan cedula profesional, nojkia nochi tlaixkopintli amatlayolmelajtinij, certificados, 
ixnextilistli tlen ipatij tlen kiixmati, tlen kimati o sekinok amatinij kanpa kipanextia tlen ajki kineki kiasis tekichiuali kipia ixtlamatilistli ijkinoj 
kuali kipankixtis tlen kitekimakasej;

k)	 Maseuali ajki tlajtlani kineki kiasis ni tekichiuali, ma kisenkaua tlakuiloli ome amaisuatl temitok, kanpa kiijtos kenke kineki teuantis ipan 
chantlatilantli nechikolispa, kanpa kitlatskiltis iixuasanka tlen kiixnextia ajki kineki kipias nopa tekitlanauatili; uan

l)	 Ma kisenkaua se tlakuiloli tlen momachijtok uan kichijtok ipan yolisnejnenkayo kanpa kiijtos tlakee momachtijtok, tlen ixtlamatilistli 
kipia, tekichiuali tlen kichijtok nikaj nojkia kipias sekinok tlamantli, asitok itokaj; se uan ome itlatsonkiska, kanij mochantlalijtok; 
teposmekatlajnojnotsaloni teléfono; correo electrónico; tekichiuali tlen kinejnemiltijtok, tlaj tlamachtijketl; amatlayolmelajtinij tlen 
kimojmoyajtok; tlachiualistli tlen iselti kiuikatok; tekichiuali tlen kichijtok panpa kipejpenkej maseualmej, tlaj tlapaleuiya ipan chinankomej o 
sejkanok altepemej uan nochi tlen kipanextia tlen ika momaseualpanextia.

La nopa amatlaixnextijketl tlen ika se tlauasania kemaj kinpejpena tlanauatianij mopanextia 2022 xiuitl katla tlen itepotsko xiuitl nojua kipia ni san 
kuali motekiuis kemej chantli ixnextilistli  o se amatlakuiloli kanpa kiijtoua kanij mochantlalia, nojkia uelis ipantis la nopa maseuli ajki kineki tekichiuali 
axkana iuikal tlen motlalijtok ipan amakuetlaxixnextijketl, tlaj ni panos, nikaj moneki ma mopanexti amatinij tlen kiijtoua amatlapoualmej h) e i) tlen 
ni amatlaxejxeloli.

Ni amatinij tlen mopankixtia ika iyoka monextijtos uan moeltijtos ijkinoj kuali moixkopinas ipan internet uan tlajpenilkalpa ne Chihuahua uan Juárez.

6. KENIJKASAJ MOXEJXELOJTIAS TOKATEKIMAKTILISTLI.
Tokatekimaktilistli mouikatias kemej ni tlatsintlaj moixnextia:

TLACHIUALISTLI TONATI/MEETSTLI
TLAYOLMELAUALISTLI  UAN TLAMOJMOYAUALISTLI TLEN AMATLANOJNOTSALONI PEUAS 19 TLEN AGOSTO UAN MOTLAMILTIS 30 TLEN SEPTIEMBRE MEETSTL

AJKE KINEKIJ KIASISEJ TEKICHIUALI MOAMATLATSKILTISEJ PEUAS 24 TLEN AGOSTO UAN MOTLAMILTIS 30 TLEN SEPTIEMBRE MEETSTLI

TLAMACHTILISTLI IKA TLAPEJPENKA IXTLAMATILISTLI PEUAS 24 TLEN AGOSTO UAN MOTLAMILTIS 02 TLEN OCTUBRE MEETSTLI

MOTLACHILIS TLAJ TLEN MOMAKTILI UAN MOSELI NELIA MELAUAK UAN KISELISEJ, NOJKIA MOSENKAUAS  TOKAJSENTILISTLI 
IKA INTOKAJ AJKE KINEKI TEKICHIUALI

PEUAS 24 TLEN AGOSTO UAN MOTLAMILTIS 12 TLEN OCTUBRE MEETSTLI

AJKE KINEKI TEKICHIUALI INIUAYA MOKAMIUISEJ UAN KIPATITLACHILISEJ TLEN AMATINIJ KIIJTOUA TLEN MOMACHTIJTOKEJ 
UAN IXTLAMATILISTLI TLEN KIPIA.

PEUAS 4 TLEN OCTUBRE UAN MOTLAMILTIS 07 TLEN NOVIEMBRE MEETSTLI

MOSENTILIS UAN MOPANEXTIS TLEN MOSELIJ UAN TEKITEKPANTLI TLEN IKAYA MOKAUAS UAN AJKE SE KESKI MOKAUASEJ 
IKA TLANEYANTLI.

01 TLEN DICIEMBRE MEETSTLI

Ijkinoj moxejxelos Amatlanojnosaloni:

6.1	Tlayolmelaualistli uan tlamojmoyauilistli tlen amatlanojnotsaloni.

6.2	 Ajke kineki tekichiuali ijkinoj moamaijkuilosej.
Maseualmej ajke kineki tekichiuali kuali kitlalisej inamamachiotl ika ome xejxeloli panoltilistli:

a)	 Amamachiotl ipan correo electrónico

Ma kalakikaj ipan web www.ieechihuahua.org.mx/integracion_asambleas_2023

b)	 Amamachiotl kanpa itstos maseuali

Maseualmej ajke kinekij tekichiuali uan teuantisej tlen chinantlatilantli nechikolismej  tlen moijtoua ipan Tabla 1,  ua axkana kipiaj internet, 
kuali kichiuasej inamamachio kanpa inijuantij itstosej.

TABAL 1
BATOPILAS DE MANUEL GÓMEZ MORÍN GUADALUPE Y CALVO NONOAVA

BALLEZA GUAZAPARES OCAMPO

BOCOYNA HUEJOTITÁN ROSARIO

CARICHÍ MAGUARICHI TEMÓSACHIC

CUSIHUIRIACHI MANUEL BENAVIDES EL TULE

CHÍNIPAS MORELOS URIQUE

GUACHOCHI MORIS URUACHI

Ajkej itstosej uan kichiuasej inamamachio moneki kisentokilisej tlen ni tlatsintlaj moijtoua:

i.	 Maseuali ajki kineki tekichiualistli moneki ma yaui ipan ne oficina tlen Tlapejpenilkalpa tlen Chihuahua, tlen mosentlalijtok ne avenida 
División del Norte, número 2104, colonia Altavista, C.P. 31200, Chihuahua, Chihuahua, o ne Oficina Regional Juárez tlen Tlapejpenilkalpa 
tlen mosentlalijtok ne calle Fray Servando Teresa de Mier, número 6541, colonia San Lorenzo, tlen C.P.32320, Juárez, Chuhuahua, kanpa 
tlajtlanis amatlasenkajtinij tlen kiuikaluia amamachiotl. Nojkia kuali, kikixtis tlen ne página internetl tlen Tlapejpenilkalpa.

ii.	 Moneki nochi motemitis/mosenkauas amatlasenkajtinij ika nochi kamanali tlen nopa moneki ika imatlakuilol, ika letra tlen molde kuali 
ma ixnesto uan pluma texoltik tlapali.

iii.	 Kemaj nochi motlamiltikijya motemitia, nopa maseuali ajki kineki tekichiualistli kipanextis iuaya amatlakuiloli tlen moixnextia ne Base 5 
tlen ni Amatlanojnotsaloni tlen mochanlalijtok ne  oficina central nojkia ne Oficina Regional Juárez tlen Tlapejpenilkalpa.

iv.	  Amatlakuiloli  tlen moselijki, Tlapejpenilkalpa kisenkauas se amatl kanpa kiijtos kiseli uan kitlatskiltilis  se tlapoualmachiotl folio tlen 
kinmaktilis sej sej maseualmej nimantsij nopa tlalochtli kemaj moseli.

v.	 Tlaj ijkinoj kineki uan tlajtlanis, nopa tlapoualmachiotl uan nopa tlapouali folio kuali kititlanilisej ika correo electrónico tlen motlalijtok 
ipan amatlajtlanilistli.

vi.	 Tlaj maseuali ajki kineki tekichiualistli axkiouimatiskia kichiuas iamamachio ika correo electrónico, tlaj ichinantlatilantli o sejkanok alte-
peachka kanpa onkaj internet, kuali kichiuas ma kitlachili kemej mosentlalijtok kenijkatsaj mochiua ne inciso a) tlen tlapouali 6.2, tlen ni 
Base, tlen motokajtlalijtok Registro ika correo electrónico.

Tlamachtilistli ika tlapejpenka ixtlamatilistli.
Maseualmej ajkej kinekij tekichiualistli moneki ma momachtikaj ika tlapejpenilixtlamatilistli tlen kisenkajtok Tlapejpenilkalpa uan tlen moijtoua Bse 
4, inciso q), tlen ni Amatlajnojnotsaloni, tlen pano tlaxejxeloli ipan 24 tlen agosto mopualtis uan motlamiltis 2 tlen octubre meetstli tlen 2023 xiuitl.

6.3	 Tlen kintlajtlanikej nochi amatinij ajkej kinekij tekichiuali motlachilis kemej tlanauatili  kiijtoua uan 
mosenkauas tokajtlakuilolpantli.

6.4	 Monechikos uan motitlanis expedientes ne Altepetlatilantli Consejo ijkinoj motlachilis, uan moneltlachilis 
tokajtlakuilolpantli tlen maseualmej motenkajtokej ika tekichiuali.

6.5	 Tlajtoltlajtlanilistli uan patiitalistli tlen momachtijtok uan kiixmati.

6.6	 Tlanechikolistli kipixki kuali panoltilistli tlen mokajki tekitekpantli tlen temakatokej mokajkia uan 
tokajtlakuilolpamitl tlen moneuantis uan katla teipa motekiuis.

Más de la convocatoria en:
www.ieechihuahua.org.mx/integracion_asambleas_2023

7. UIKALMEJ SIUATL UAN TLAKATL, NOCHI IMIAKAJ UAN TLEN KENA TLACHIUALISTLI.

8. KENIJKATSAJ MOSENKAUAS CHINANTLATILANTINIJ NECHIKOLISMEJ.

9. TLAYOLMELAUALISTLI .

10. TESKAIXNEXTILISTLI UAN MAUILIJLI TLEN INTECHPOUI MASEUALMEJ.  

11. TEPATLATIANIJ.

12. TLEN TLAKUILOLTLAJTOLI AXKANA MOTLALIJTOK.

